Монгол Улсын Их Хурлын 2017 оны намрын ээлжит чуулганы Төрийн 

байгуулалтын байнгын хорооны 11 дүгээр сарын 03-ны 

өдөр /Баасан гараг/-ийн хуралдааны 

гар тэмдэглэл

Улсын Их Хурлын гишүүн Д.Тогтохсүрэн ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 14 гишүүн ирж, 73.7 хувийн ирцтэйгээр хуралдаан 16 цаг 40 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Б.Жавхлан;


Тасалсан:  Г.Занданшатар,  Б.Наранхүү, Л.Оюун-Эрдэнэ, Д.Сумъяабазар. 

Нэг. Байнгын хорооны даргыг сонгох тухай

Хуралдаанд Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Б.Батдэлгэр, референт О.Нарантуяа нар байлцав. 


Улсын Их Хурлын дарга М.Энхболд Төрийн байгуулалтын байнгын хорооны даргад Улсын Их Хурлын гишүүн Д.Лүндээжанцанг нэр дэвшүүлэх тухай санал гаргав. 


Саналтай холбогдуулан Улсын Их Хурлын гишүүн Ж.Батзандан үг хэлэв.


Д.Тогтохсүрэн: - Төрийн байгуулалтын байнгын хорооны даргаар Улсын Их Хурлын гишүүн Д.Лүндээжанцанг нэр дэвшүүлэх саналыг дэмжье гэсэн санал хураалт явуулъя.


Зөвшөөрсөн:

14


Татгалзсан:


  0


Бүгд:



14
100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Батзандан Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 10 минут үргэлжилж, 19 гишүүнээс 14 гишүүн ирж, 73.7 хувийн ирцтэйгээр 16 цаг 50 минутад өндөрлөв.

Тэмдэглэлтэй танилцсан:

 ТӨРИЙН БАЙГУУЛАЛТЫН БАЙНГЫН 

 ХОРООНЫ ДАРГА                                             Н.ЭНХБОЛД

 Тэмдэглэл хөтөлсөн:

ПРОТОКОЛЫН АЛБАНЫ 

 ШИНЖЭЭЧ





  П.МЯДАГМАА
УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ 
 ТӨРИЙН БАЙГУУЛАЛТЫН БАЙНГЫН ХОРООНЫ 11 ДҮГЭЭР САРЫН 03-НЫ 

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Тогтохсүрэн:  -Төрийн байгуулалтын байнгын хорооны гишүүдийнхээ энэ өдрийн амар амгаланг айлтгая. Улсын Их Хурлын Төрийн байгуулалтын байнгын хорооны гишүүдийн ирц 52.6 хувьтай болж 2017 оны 11 дүгээр сарын 3-ны өдрийн хуралдааныг нээснийг мэдэгдье. 


Байнгын хорооны хурлаар хэлэлцэх асуудлыг танилцуулъя. Нэг асуудал хэлэлцэнэ. Төрийн байгуулалтын байнгын хорооны даргад нэр дэвшүүлэх тухай асуудал хэлэлцэнэ. Хэлэлцэх асуудлаар өөр саналтай Улсын Их Хурлын гишүүн байна уу. Алга байна. 

Хэлэлцэх асуудалдаа оръё. Байнгын хорооны даргад нэр дэвшүүлэх тухай асуудлыг хэлэлцэж эхэлье. 


Энхболд дарга нэр дэвшүүлэх үү. 


М.Энхболд:  -Байнгын хорооны гишүүдийн энэ өдрийн амгаланг айлтгая. Би Төрийн байгуулалтын байнгын хорооны даргад Данзангийн Лүндээжанцангийн нэрийг дэвшүүлж байгаа юм. Лүндээжанцан гишүүн бол Улсын Их Хурлын дарга, Улсын Их Хурлын дэд дарга бас олон удаа бол Байнгын хорооны даргаар бол ажиллаж байсан. Хууль тогтоох дээд байгууллагад бол удирдлагын түвшинд бол олон жил ажилласан ийм туршлагатай хүн учраас энэ ирэх жилийн хугацаанд бол Монгол Улсын Их Хурлын өмнө дэвшүүлэн тавигдаж байгаа хийх ёстой хэрэгжүүлэх ёстой, шийдэх ёстой ажлуудын нэг бол Үндсэн хуулийн нэмэлт, өөрчлөлтийн асуудал яах аргагүй бас мөн байгаа. Үндсэн хуулийн нэмэлт, өөрчлөлтийг зохион байгуулах энэ ажлыг бол анхнаас нь удирдаж иргэдээр хэлэлцүүлэх мөн одоо иргэдийн төлөөллийг оролцуулж зөвлөлдөх санал асуулга явуулах гээд энэ их олон хэлбэрээр эрдэм шинжилгээний байгууллагууд, улс төрийн намуудын санал бодлыг сонсох гээд энэ ажлуудыг бол сайн зохион байгуулж байгаа. Тэгээд Төрийн байгуулалтын байнгын хороо бол Үндсэн хуулийн асуудлыг бол бас хариуцаж явах ёстой ийм Байнгын хороо. 


Энэ үндэслэлээр бол Лүндээжанцан даргыг бол бас 7 хэмжиж нэг огтол гэдэг ийм ажил учраас Байнгын хороон даргаа хийж энэ асуудалд хандах нь зөв болов уу гэж ингэж бодож байгаа юм. Улсын Их Хурлын гишүүн Лүндээжанцан бол нийслэл Улаанбаатар хотын 10 жилийн 28 дугаар дунд сургуулийг төгссөн. Монгол Улсын Их Сургуулийг төгссөн, хуульч мэргэжилтэй, профессор цолтой, хууль зүйн шинжлэх ухааны докторын зэргийн зэрэгтэй. 80-90 онд бол Монгол улсын Их Сургууль, Улсын прокурор, шинжлэх ухааны академийн хууль эрх зүйн хүрээлэн зэрэг энэ байгууллагуудад бол ажиллаж байсан. 1990 оноос бол Ардын Их Хурлын депутат, Улсын Бага Хурлын гишүүн, Улсын Их Хурлын гишүүн гээд өнөөг хүртэл бол хууль тогтоох дээд байгууллагад сонгогдон ажиллаж байгаа. Ийм туршлагатай парламентч байна. 

Дэмжиж өгөхийг та бүхнээс хүсье. 


Д.Тогтохсүрэн:  -Баярлалаа. Нэмж нэр дэвшүүлэх, өөр нэр дэвшүүлэх хүн байна уу. Өөр нэр дэвшүүлэлт алга байна. 

Нэр дэвшигчээс асуух асуулттай гишүүд байна уу. Асуух асуулт алга байна. Нэр дэвшигчийн талаар үг хэлэх гишүүн байна уу. Үг хэлэх гишүүд нэрээ өгөөрэй. Батзандан гишүүнээр үг хэлэх гишүүнийг тасаллаа. 

Ж.Батзандан:  -Төрийн байгуулалтын байнгын хороо шинэ даргаа сонгож байна. Эрх баригчдаа бас дотоод зохион байгуулалтын ажлууд хийсэн учраас хууль, Монгол Улсын хуулиар жил бүр Байнгын хорооны даргыг шинээр сонгох хуультай. Энэ хүрээнд бас Монгол ардын нам Төрийн байгуулалтын байнгын хорооны даргад манай туршлагатай парламентч, хуульч Лүндээжанцан гуайг, Энхболд дарга Лундаа гээд байх юм. Аль нь юм байгаа юм. Би бол Лүндээ л гэж ойлгодог шүү дээ. Лундаа юм уу, Лүндээ юм уу. Би бол Лүндээ гэж ойлгож байна. 

Тэгэхээр Төрийн байгуулалтын байнгын хороо өөрөө чухал Байнгын хороо. Байнгын хорооны дарга санаачилгатай байвал маш их ажил хийж болдог. Байнгын хорооны дарга санаачилга муутай зүгээр урсгалаараа явдаг хүн байх юм бол бас урсаад байж болдог ийм ажил. Тэгэхээр би Лүндээжанцан гишүүнийг Байнгын хороогоо аваад энэ төрийн байгууллагын түвшинд Монголын төрд олон асуудал байна. Иргэдийн бухимдлыг төрүүлж байгаа. Авлигалын асуудал байна. Хүнд суртлын асуудал байна. Манай хууль, дүрэм, журмаа сайжруулах зайлшгүй шаардлагатай байна. Төрийн албаны тухай хуулиас эхлээд бид сая арай чүү батлан гаргалаа. Тэрний хэрэгжилтийг хангах. Боловсон хүчний нөөцөө бэлтгэх. Хоцрогдсон боловсон хүчнүүдээ төрийн албаны шалгуурыг хангаж чадахгүй байгаа тэр нөхдүүдэд хариуцлага тооцохоос эхлээд. Тэр Төрийн албаны зөвлөлөө бие дааж ажиллуулахаас эхлээд хараат бус болгохоос эхлээд хийх олон ажил байна. 

Хууль бусаар халагдсан олон мянган хүн байна. Хуулийн дагуу биш даргын тушаал шийдвэрээр явдаг нөхдүүд ч олон байна. Тэгээд төрийн албанд нэг эмх цэгц тогтоох зайлшгүй шаардлагатай байна. Энийг Төрийн байгуулалтын байнгын хороо бодлогын хувьд авч байх ёстой. Баталсан хуулиудаа бид хэрэгжүүлж хэрэгжилтийг нь хангах тэр бодлогыг Төрийн байгуулалтын байнгын хорооны гишүүд бид авч байх ёстой юм. Тэгээд энийг Лүндээжанцан гишүүн зохион байгуулна гэсэн үг. 

Эцэст нь нэг зүйлийг хэлэхэд Үндсэн хуулийн өөрчлөлттэй холбоотой асуудал байгаа. Үндсэн хуулийг өөрчлөхийн тулд Монгол Улсын Ерөнхийлөгч Улсын Их Хуралд суудалтай болон суудалгүй улс төрийн намууд иргэд судлаачдын өргөн зөвшилцөл дээр ойлголцол дээр Үндсэн хуулийн өөрчлөлтийн асуудал байх ёстой. Энэ дээр та онцгой анхаарал хандуулж ажиллаарай гэж би хүсье. Мэдээж аливаа ажил өөрчлөлт шинэчлэлд эсэргүүцэлтэй тулдаг. Эсэргүүцлийг даван туулахын тулд бид шинэчлэлийн технологийг зөв хэрэглэх ёстой байдаг. Энэ дээр та онцгой анхаарч ажиллаж чадна гэдэгт би итгэж байна. өөрийг чинь бас дэмжиж байгаагаа илэрхийлье. 
Д.Тогтохсүрэн:  -Улсын Их Хурлын гишүүд хэлэлцэж байгаа асуудалтай холбогдуулаад асуулт асууж, хариулт авч саналаа хэллээ. Одоо санал хураалт явуулъя. 

Санал хураалт. 

Улсын Их Хурлын гишүүн Данзангийн Лүндээжанцанг Төрийн байгуулалтын байнгын хорооны даргад нэр дэвшүүлэхийг дэмжье гэсэн томьёоллоор санал хураалт явуулъя. 

Санал хураалт. Хуралдаанд 14 гишүүн оролцож 100 хувийн саналаар дэмжсэн байна. 
Нэгдсэн хуралдаанд оруулах Улсын Их Хурлын тогтоолын нэг тогтоол байх юм байна. Би ерөнхий бүтцийг нь л хэлье гэж бодож байна. 

Улсын Их Хурлын тогтоол 

Байнгын хорооны дарга нарыг сонгох, чөлөөлөх тухай

Монгол Улсын Их Хурлын тухай хуулийн 22 дугаар зүйлийн 22.3, 22.4 дэх хэсэгт Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1, 15.2 дахь хэсгийг үндэслэн Монгол Улсын Их Хурлаас тогтоох нь гээд. Аюулгүй байдал, гадаад бодлого гээд. 
Төрийн байгуулалтын байнгын хорооны дарга нарыг сонгосугай гээд 8 Байнгын хороон дарга нар гарах юм байна. Дараа нь хоёр дахь заалтаар нь одоо байгаа Байнгын хороон дарга нарыг чөлөөлсөн ийм заалт байх юм байна. 

Гурав дахь нь энэ тогтоолыг батлагдсан өдрөөс нь эхлэн дагаж мөрдсүгэй гэсэн ийм Их Хурлаас нэгдсэн нэг тогтоол гарах юм байна. Энийг гишүүдэд танилцуулъя. 

Байнгын хорооны санал, дүгнэлтийг илтгэх гишүүн Батзандан гишүүн унших уу. Батзандан гишүүнийг илтгэх гишүүнээр томиллоо. 

Төрийн байгуулалтын байнгын хорооны энэ өдрийн хуралдаан хэлэлцэх асуудал дууссан тул Байнгын хорооны хуралдааныг хаасныг мэдэгдье. Гишүүдэд баярлалаа. 



Дууны бичлэгээс буулгасан:


ПРОТОКОЛЫН АЛБАНЫ


ШИНЖЭЭЧ 
                                                      П.МЯДАГМАА
